
Citazzjoni Numru. 365/1998/1

Natalizia GATT
VS

Vinéenza BORG u b’degriet tat-23 ta’ Settembru, 2002, |-
Avukat Anthony Ellul u I-Prokuratur Legali Mario Mifsud
Bonnici nhatru kuraturi biex jirrappresentaw lill-interdetta
Vincenza Borg fl-atti ta’ din il-kawza; u aktar tard I-Avukat
Anthony Farrugia Sacco nhatar kuratur sostitut tal-
interdetta Vincenza Borg minflok I-Avukat Anthony Ellul li
nhatar Magistrat; u b’degriet tat-3 ta’ Novembru, 2006, |-
atti tal-kawza ghaddew fisem Joseph Borg, Mary Calleja
u Emanuela Cauchi sas-sehem ta’ parti minn hamsa (‘/s)
tal-wirt tal-imsemmija Vin¢enza Borg, minhabba I-mewt
tal-istess Vincenza Borg fil-mori tal-kawza; u b’Nota tal-10
ta’ Jannar, 2007, Joseph, Taré¢isio, Emanuel, George,
Anthony, Maria Dolores, Nicholas, Mary, Grace Micallef,
Emelda Bezzina, Victoria, Carmen u Tereza, Ikoll ahwa

Gatt, u Grazia Azzopardi, assumew [-atti tal-kawza sas-
sehem bejniethom ta’ tnejn minn hamest (*/s) ishma mhux
maqsuma tal-wirt tal-imsemmija Vin¢enza Borg; u
b’degriet tal-25 ta’ Jannar, 2007, I-atti tal-kawza ghaddew
fl-isem ta’ Carmelo u Fran¢esco, ahwa Borg, sas-sehem
bejniethom ta’ tnejn minn hamest (*/s) ishma mhux
magsuma tal-wirt tal-imsemmija ohthom Vin¢enza Borg; u
b’degriet tas-26 ta’ Frar, 2010, |-atti tal-kawza ghaddew
fisem Maria Borg u wliedha Antonia Fenech u Emanuela
sive Mariella Bonnici, ahwa Borg, wara I-mewt tal-
imharrek Carmelo Borg fil-mori tal-kawza; u b’degriet tat-
23 ta’ Gunju, 2011, l-atti tal-kawza ghaddew fisem
Josephine Gauci, Paul, Carmelo, Maria Barbara, Margaret
Grima u Oreste, ahwa Azzopardi, wara |-mewt ta’
ommhom Grazia Azzopardi fil-mori tal-kawza

[I-Qorti:

Rat |-Att taC-Citazzjoni mressagq fit-23 ta’ Frar, 1998, li bih
u ghar-ragunijiet hemm imsemmija, I-attric¢i talbet li din il-
Qorti (a) issib li hija tat servigi u ghajnuna lill-imharrka u il
ohtha Giovanna Borg u ghalhekk jisthoqgilha I-hlas ta’
kumpens ghal dak li hija ghamlet maghhom; (b) tillikwida,
jekk mehtieg billi tqabbad perit, [-ammont xieraq i
jirrapprezenta I-hlas lilha ta’ kumpens misthoqq ghal dawk
is-servigi; u (¢) tikkundanna lill-imharrka biex thallasha I-
kumpens hekk likwidat. Talbet wkoll I-ispejjez u l-imghax
legali;

Rat in-Nota tal-E¢¢ezzjonijiet imressqa mill-imharrka
Vincenza Borg fis-17 ta’ Marzu, 1999, li biha lagghet
ghall-azzjoni attri¢i billi galet li ma kien minnu xejn li |-
attrici wettqet maghha servigi kif trid il-ligi u, fkaz i
tabilhaqq saru xi servigi, dawn saru minhabba I-grubija
bejnha u l-attrici (“familiaritatis causa”). Ziedet tghid i
dwar dik il-pretensjoni tal-attrici, jrid jittiehed ukoll gies taz-
zmien li hija (l-imharrka) kienet rikoverata fi sptar u wkoll
ta’ matul iz-zmien meta |-attrici kienet tkun imsiefra. FI-
ahharnett, dwar is-servigi pretizi kontra ohtha, Giovanna
Borg, qalet |li ma jistax jintalab kumpens ghal dawk is-

Pagna 2 minn 19
Qrati tal-Gustizzja



Kopja Informali ta' Sentenza

servigi li saru aktar minn hames snin gabel infethet il-
kawza;

Rat id-degriet taghha (diversament presjeduta) tas-26 ta’
Mejju, 1999, li bih hatret lill-Avukat Maria Dolores Gaudi
bhala Assistent Gudizzjarju biex tigbor il-provi mressga
mill-partijiet;

Rat ix-xhieda mressga mill-partijiet quddiem I|-Assistent
Gudizzjarju;

Rat id-degriet taghha (diversament presjeduta) tas-6 ta’
April, 20012, li bih hassret il-hatra moghtija lill-Assistent
Gudizzjarju sakemm jintemmu |-pro¢eduri mibdija
quddiem il-Qorti ta’ Gurisdizzjoni Volontarja ghall-
interdizzjoni tal-imharrka®;

Rat id-degriet taghha tad-9 ta’ Ottubru, 2003 i bih
regghet hatret lill-Avukat Gauci bhala Assistent
Gudizzjarju biex tkompli tigbor il-provi tal-partijiet;

Rat ix-xhieda mismugha quddiem I-Assistent Gudizzjarju;

Rat in-Nota mressga fl-10 ta’ Jannar, 2007° mill-ahwa
Gatt (hut l-attrici) u minn Grazia Azzopardi (zitha) li biha,
wara |li assumew [-atti tal-kawza sas-sehem relattiv
taghhom mill-wirt ta’ zithom I-imharrka Vinc¢enza Borg,
ammettew it-talbiet attrici safejn dawn huma indirizzati
lilhom bhala mharrkin li assumew [-atti tal-kawza bhala
werrieta tal-istess imharrka skond il-ligi (minhabba i
mietet intestata);

Rat id-degriet taghha tal-24 ta’ Frar, 2011°, li bih iddikjarat
maghluq l-istadju tal-gbir tal-provi u tat zmien lill-partijiet
biex iressqu s-sottomissjonijiet taghhom bil-miktub;

Rat in-Nota ta’ sottomissjonijiet imressga mill-attri¢i fid-29
ta’ April, 2011";

! Pag. 20 tal-process

% Pag. 52 tal-process

® Rikors Nru. 685/99

* Pag. 70 tal-process

® Dok “A”, fpag. 183 tal-process
® Pag. 473 tal-process

" Pagg. 474 — 9 tal-process

Rat in-Nota ta’ Sottomissjonijiet imressqa mill-imharrek
Francesco Borg fl-20 ta’ Gunju, 20112, bi twegiba ghal dik
tal-attrici;

Rat id-degriet taghha tat-28 ta’ Gunju, 2011°, li bih u fug
talba tal-imharrkin ahwa Borg, tathom Zmien biex iressqu
n-nota bis-sottomissjonijiet taghhom bi twegiba ghal dik
tal-attrici;

Rat li, minkejja z-zmien moghti, baqgghet ma tressqitx I-
iImsemmija Nota;

Rat l-atti kollha tal-kawza, u kif ukoll dawk tal-kawza
(Citazz. Nru. 460/98JRM) li kienet gieghda tinstema’ ma’
din;

Rat id-degriet taghha li bihom halliet il-kawza ghas-
sentenza;

Ikkunsidrat:

llli din hija azzjoni ghall-hlas ta’ servigi. L-attrici tghid li
ghamlet numru ta’ snin iddur bi tnejn miz-zijiet taghha
ahwa min-naha ta’ I-omm, b’'wahda minnhom sa mewtha
u bl-imharrka sa ma ddahhlet f'dar tax-xjuh. Minkejja Ii t-
tnejn kienu jwieghduha I|-hlas dan baga’ ma sarx. Billi |-
imharrka wirtet ukoll lil ohtha li mietet gabilha, I-attrici
gieghda ftfittixha biex tikkumpensaha ta’ kemm daret biha
u b’ohtha bla ma thallset ghal dak kollu li ghamlet
maghhom,;

llli I-imharrka lagghet ghal din l-azzjoni billi, fl-ewwel lok,
galet li dak li I-attrici ghamlet maghha u m’ohtha ma kienx
servigi kif maghrufa mil-ligi, imma f'kull kaz, I-ghajnuna li
nghatat kienet minhabba I-qrubija ta’ bejniethom. Fit-tieni
lok, kien hemm zmien meta jew I-attri¢i kienet imsiefra u
ma kenitx tinghata |-ebda ghajnuna, u kif ukoll kien hemm

8 Pagg. 480 — 4 tal-process
® Pag. 493 tal-process

zmien meta I-imharrka kienet rikoverata I-isptar u ma kien
ikollha bzonn I-ebda ghajnuna minghand I-attri¢i. Fit-tielet
lok, dwar il-pretensjoni tas-servigi fir-rigward ta’ ohtha,
lagghet billi ganglet il-kwestjoni tal-preskrizzjoni ta’ kull
pretiz servizz li nghata lil ohtha aktar minn hames snin
gabel mewtha,;

[lli I-Qorti tirrileva li I-atti ta’ din il-kawza mxew flimkien ma’
|-atti ta’ kawza ohra marbuta maghha u fejn I-attrici f'dik il-
kawza — li tigi prima kugina mal-attri¢i fdin il-kawza —
wkoll ressqet pretensjonijiet ta’ hlas ghal servigi kontra I-
istess imharrka™. Ix-xhieda li tghodd ghal din il-kawza
jinsabu fl-atti ta’ dik il-kawza, u I-istess jinghad ghal xhieda
ohra li tinsab biss fl-atti tal-kawza |-ohra™";

i mill-fatti_Ii johorgu mill-atti tal-kawza jirrizulta li |-attrici
hija neputija tal-imharrka, li kienet tigi ont omm |[-attrici.
Ghal xi zmien, kemm |-imharrka u ohtha, li kien jisimha
Giovanna, kienu jghixu flimkien go dar fi Sqaq i¢-Caghki
(ilum iggib l-isem Trig San Patrizju), r-Rabat. FI-1987
Giovanna Borg taha attakk tal-qalb u ddahnhlet fi sptar, u
wara |li nghatat il-kura mehtiega, regghet marret tghix
m’ohtha fid-dar taghhom. Giovanna Borg mietet fit-18 ta’
Gunju, 1997. L-imharrka kienet werrieta universali ta’
ohtha;

[lli I-attri¢i hija xebba minn fost bosta ahwa. Hija tghid li
bdiet iddur b’zijietha sa mill-1987*%. Kienet iddur bihom
ukoll kugintha Margaret Grima (l-attrici fil-kawza |-ohra li
nstemghet flimkien ma’ din). Madankollu, minnufih wara li
Giovanna kienet iddahhlet fl-isptar, I-attrici bdiet torqod ta’
kuljum fid-dar mal-imharrka u bagghet taghmel hekk ukoll
wara li Giovanna regghet lura d-dar mill-isptar minhabba -
gaghda mwieghra ta’ sahhitha. L-attri¢i tghid li kienet
ukoll issajrilna, tixtrilha I-medic¢ini u tohodha ghand it-
tobba. Aktar m’ghadda z-zmien, |-imharrka bdiet turi
sinjali ta’ tensjoni u telf ta” memorja u kienet taghtiha
battikati bit-thewdin taghha u Jieli tat is-salt biex tohrog

1% Citazz. Nru. 460/98JRM li s-sentenza taghha gieghda tinghata llum ukoll

' Ara b'mod partikolari x-xhieda bl-Affidavit ta’ Graziella Grima (21.2.2005), ta’ Maria Barbara
(21.2.2005) u ta’ Mary Azzopardi (21.2.2005) u x-xhieda tal-imharrek Francesco Borg mismugha mill-
Assistent Gudizzjarju fil-21.5.2008, fpagg. 65 — 9 u 162 — 197 tal-imsemmija atti tal-kawza

12 Affidavit taghha 10.5.1999, f'pag. 18 tal-process

mid-dar fhinijiet mhux tas-soltu. F’xi zmien matul 1-1997,
l-imharrka ddahhlet f'dar ghax-xjuh;

[lli fi Frar tal-1998, I-attric¢i fethet din il-kawza wara li kienet
bagghet ma waslet imkien meta fSettembru tal-1997
baghtet ittra uffi¢jali lill-imharrka titlobha tersaq ghal-
likwidazzjoni u I-hlas tal-kumpens. B’degriet moghti mis-
Sekond’Awla tal-Qorti Civili fid-19 ta’ Frar, 2001, fuq talba
li kienet saret fl-1999 minn wahda minn hut I-istess attrici
(Tereza Gatt), I-imharrka kienet interdetta u l-atti tal-
kawza ghaddew fil-persuna ta’ kuraturi mahturin ghaliha
minn dik il-Qorti. L-imharrka mietet fis-17 ta’ April, 2006
u, minhabba li |-wirt taghha nfetah skond il-ligi, I-atti tal-
kawza ghaddew fuq hutha u n-neputijiet taghha, whud
minnhom ahwa tal-attrici;

lIli ghal dak li jirrigwarda |-konsiderazzjonijiet ta’ natura
legali xieraq Ii [-Qorti taghmel zewg osservazzjonijiet mill-
bidunett, li izda jinfluwenzaw sewwa c¢-¢irkostanzi li din il-
Qorti trid izzomm quddiem ghajnejha biex tasal ghall-
gudizzju taghha. L-ewwel wahda hi li din I-azzjoni twieldet
fil-gafas ta’ kwestjoni gadima fi hdan familja kbira. Minn
hdan familja wahda migbura madwar id-dar fejn ilkoll
trabbew sebat ahwa, maz-zmien nibtet il-pika li gasmet lil
dik l-istess familja min-nofs, bil-bniet fuq naha u s-subien
fuq l-ohra, u z-zewg xebbiet (I-imharrka u ohtha) “jizfnu”
fin-nofs, il-mira tal-interessi rispettivi taz-zewq fazzjonijiet.
Mill-provi fl-atti tal-kawza, hareg li aktar m’ghadda z-zmien
aktar hraxet it-tagbida bejn iz-zewg nahat, li donnhom
riedu jaghmlu l-almu taghhom biex “jikkapparraw” liz-zewg
xebbiet bit-tama i I-gid migmugh minnhom jispi¢¢a
ghandhom u mhux in-naha |-ohra. Ghalhekk, ix-xhieda i
tohrog turi din it-tagbida, b’naha tmaqdar lil ohra u
tattribwilha |-hsara li dahlet fdin il-familja, minbarra i
tipprova toskura — imgar Db’allegazzjonijiet ta’ mard,
tbaghbis mal-gid (serq) u difetti — lin-naha I-ohra.
F’'¢irkostanzi bhal dawn, xoghol il-Qorti jsir itqal biex
taghraf min ged jghid is-sewwa u fejn tabilhaqq hu s-
sewwa;

¥ Dok “JB1”, fpag. 172 tal-process

llli t-tieni konsiderazzjoni hi li, minhabba dak li ghadu
kemm inghad, meta mietet I-imharrka gara li dawk li
wirtuha kienu l-istess qraba li kienu mgabdin ma’ xulxin.
Gara, ghalhekk, li meta hut l-attrici assumew l-atti tal-
kawza dwar is-sehem taghhom mill-wirt tal-imharrka (li,
gabel, kienet wirtet lil ohtha x-xebba, Giovanna), ma damu
xejn biex ammettew it-talbiet attrici li saru minn ohthom.
L-istess hada ghamlet zitha Grace Azzopardi (omm I-
attri¢i fil-kawza I-ohra). Legalment dan ifisser li I-Qorti ma
tistax ma tilgax it-talbiet attri¢i safejn dawn gew ammessi
minn uhud mill-imharrkin. ll-kontestazzjoni tal-imharrkin |-
ohrajn u l|-kwestjoni tal-piz tal-prova li riedet twettaq I-
attri¢i fil-konfront taghhom huma I-konsiderazzjonijiet i
jonqosha taghmel il-Qorti biex tara jekk it-talbiet attrici
iregux kontra taghhom ukaoll;

[lli, fil-gofol, I-imharrkin iqanglu tliet linji ta’ kontestazzjoni.
Dawn huma (i) li dak li setghet ghamlet I-attrici ma
jikkwalifikax bhala servigi li taghhom jisthoqqilha I-hlas ta’
kumpens; (ii) li fkull kaz, minhabba |-grad ta’ qrubija, ma
hemmx lok ghal kumpens; u (iii) li, fil-kaz tal-wirt ta’
Giovanna Borg, li t-talba ghall-kumpens lahget waqghet
minhabba |-gheluq taz-zmien preskrittiv minn mewtha;

llli [-Qorti sejra tistharreg dawn il-kontestazzjonijiet aktar 'l
isfel, flimkien mal-apprezzament tal-provi mressqa,;

llli huwa stabilit li |-bazi ta’ azzjoni ghal servizzi jew
ghajnuna moghtija lil xi persuna triegi fuq zewq sisien:
jigifieri, fuq il-kwazi-kuntratt u fuq il-prezunzjoni li min
jaghti servizz lil haddiehor jaghmel hekk bil-fehma i
jithallas ta’ dak li jaghmel**. Minbarra dan, ilu zmien twil
accettat li I-hlas ta’ servigi jista’ jkun dovut mhux biss jure
actionis, jigifieri meta huwa miftiehem, imma wkoll officio
judicis, jigifieri meta mic-¢irkostanzi jkun jidher sewwa i
min ta dak is-servizz ried li jithallas tieghu™ jew kien
imwieghed hlas ghalih. Biex wiehed jasal biex jara jekk
persuna kellhiex il-fehma jew I-istennija li tithallas, ghandu
jitgies il-waqt meta nghataw tali servizzi, ghaliex ic-

* Ara, per ezempju, P.A. CS 11.7.1984 fil-kawza fl-ismijiet Anthony Cassar vs Lawrence Seychell
(mhix pubblikata)

* p.A. 3.10.1935 fil-kawza fl-ismijiet Mifsud vs Briffa noe (Kollez. Vol: XXIX.ii.664) u P.A.DS
13.2.2001 fil-kawza fl-ismijiet George Sciberras et vs Josephine Spiteri et

cirkostanzi li jsehhu wara ma jservux biex joholqu b’lura
dritt ta’ fehma li ma Kkinitx I-intenzjoni tal-partijiet |i
joholqu'®;

llli [-allegazzjoni li ma kienx hemm ftehim m’hijiex ta’ xkiel
ghal sejbien ta’ responsabbilta’ ghall-hlas ta’ servigi.
Ghalhekk, wiehed irid iqis i¢-Cirkostanzi kollha li fihom
ikunu nghataw is-servizzi biex minnhom wiehed jipprova
jsib x’kienet tassew il-fehma kemm ta’ min ta s-servizz u,
wisq aktar, ta’ min lilu jkunu nghataw'":

llli, fug kollox, il-fatt li jista’ jkun hemm rabta ta’ qrubija
bejn min jaghti u min jirCievi s-servizzi, jista’ u
generalment ifisser li tali servizzi saru bit-tama tal-hlas jew
kumpens xieraq. F’dan ir-rigward illum il-gurnata huwa
stabilit li kull servigi, wkoll moghtijin lill-qraba ta’ dak i
jkun, jitgiesu li jkunu nghataw bit-tama ta’ kumpens jew
hlas sakemm ma jintweriex bla ebda dubju li dak il-gqadi
nghata bla hsieb ta’ kumpens jew hlas*®;

llli, allura, huwa naturali li jsegwi minn dan kollu li biex
titwaqgqga’ I-prezunzjoni li servigi nghataw bi hsieb ta’ hlas,
jehtieg li min jallega li x-xoghol sar b’xejn irid igib provi

tajbin u konvinéenti bizzejjed biex iwaqgaghha'®;

llli I-fatt li min ta s-servizzi kellu fi hsiebu xi ghamla ta’
gharfien iehor minbarra hlas dirett (bhal, per ezempju, it-
tama li jithalla bhala werriet jew legatarju jew beneficjarju
b’xi titolu li jkun mill-wirt tal-persuna mghejjuna) huwa
element indikattiv tal-fehma tan-non-gratuwita’ tas-servizz
moghti, ukoll jekk dik it-tama jew weghda li tkun saritlu
tisfuma fix-xejn ghal raguni li |-persuna li serviet ma
jkollhiex kontroll fugha®;

llli I-Qorti sejra issa tghaddi biex tqis dwar jekk huwiex
minnu li |-attri¢i tat is-servizzi lill-imharrka u lil ohtha.

1 p.A. 6.10.1954 fil-kawza fl-ismijiet Deidun vs Poggi et (Kollez. Vol: XXXVIILii.568) u App Civ.
22.5.1989 fil-kawza fl-ismijiet Carmel Delicata et vs Anthony Saliba pro et noe (mhix pubblikata)
7 p A. PS 28.5.2003 fil-kawza fl-ismijiet Anthony Schembri et vs Aldo Busuttil

8 Ara, per ezempju, P.A. RCP 25.4. 2002 fil-kawza fl-ismijiet Caruana vs Mallia (Kollez. Vol:
LXXXVL.iii.174) u TM 11.12.2003 fil-kawza fl-ismijiet Anthony Catania pro et noe vs Maria Agius
¥ p.A. ISP 29.2.1996 fil-kawza fl-ismijiet Agnes Farrugia et vs Anthony Camilleri et (mhix
Eubblikata)

° P.A. PS 28.3.2003 fil-kawza fl-ismijiet Francis Borg vs Carmen Gaffiero et

Dan huwa kaz fejn ix-xhieda mressqga tikkonsisti |-aktar
fdik tal-partijiet u xi graba immedjati taghhom. Ma jistax
jonqos i, fid-dawl tac-c¢irkostanzi li fiha nghatat dik ix-
xhieda u dwar dak i I-Qorti semmiet aktar gabel dwar ir-
retroxena fi hdan il-familja tal-imharrka, tohrog stampa ta’
verzjonijiet li ma jagblux ma’ xulxin bejn dak li tghid I-attrici
u X-xhieda mressgin minnha u dak li jghidu x-xhieda
mressga mill-imharrkin. Inghad fkaz bhal dan li “I-konflitti
fil-provi huma haga li I-Qrati jridu minn dejjem ikun lesti
ghaliha. II-Qorti ghandha tezamina jekk xi wahda miz-
zewg verzjonijiet, fid-dawl tas-soliti kriterji tal-kredibilita’ u
specjalment dawk tal-konsistenza u verosimiljanza,
ghandhiex teskludi lill-ohra, anke fuq il-bilan¢ tal-
probabbilitajiet u tal-preponderanza tal-provi, ghax dawn,
fkawzi civili, huma generalment sufficjenti ghall-
konvinéiment tal-gudikant™!. Jigi osservat ukoll li huwa
prinCipju assodat fil-gurisprudenza |i fkaz ta' zewg
verzjonijiet li ma jagblux ghal kollox ma’ xulxin u i jkunu
plawsibbli jew possibbli t-tnejn, dan ghandu jmur favur il-
parti mharrka bit-thaddim tal-principju li “onus probanti
incumbit ei qui dicit non ei qui negat’®?. Huwa l-attur i jrid
jipprova |-fatti minnu premessi u allegati fl-att li bih iressaq
il-kawza. Mill-banda I-ohra, madankollu, I-grad ta’ prova
mistenni fil-kamp Civili, b’differenza minn kawzi kriminali
fejn il-ligi tistenna li I-prova tal-htija ghandha tirrizulta lil
hinn minn kull dubju ragonevoli, huwa bizzejjed i jkun
hemm certezza morali fmohh il-udikant. Din ¢-Certezza
morali fkawzi Civili hija |-effett tal-bilan¢ tal-probabilitajiet;

llli fil-kaz li 1-Qorti ghandha quddiemha (u kif ukoll meta
tqis il-provi li johorgu mill-kawza l|-ohra li kienet gieghda
tinstama’ maghha) johrog li dar I-imharrka u ohtha kienet
post li fih kienu dehlin u hergin il-bosta membri tal-familja,
ahwa, neputijijiet u pro-neputijiet. Dan zgur baqa’ jsir
sakemm damet hajja omm |-imharrka li kienet baqghet
bid-drawwa Ii mill-borma taghha jiekol kull min ikun id-dar.
Din id-drawwa kienet mghejjuna wkoll mill-fatt li whud mill-
imharrkin kienu jzommu xi bhejjem fl-gherien li kien hemm
mal-bitha tal-istess post. Minbarra dan, kemm I-imharrka

u kif ukoll uhud mill-istess membri tal-familja kienu ghamlu

2 p A. MCC 24.11.1966 fil-kawza fl-ismijiet Carmelo Farrugia vs Rokku Farrugia
2 App.Inf. 22.11.2002 fil-kawza fl-ismijiet Anthony Camilleri vs Maurice Cauchi et

zmien jaghtu servizzi ta’ tindif u hasil ta’ hwejjeg il
komunita’ ta’ religjuzi li kellha I-kunvent taghha fl-inhawi
fil-grib. Fuq kollox, bosta mill-partijiet f'din il-kawza (kemm
l-attrici u kif ukoll uhud mill-imharrkin jew min dahal fil-
kawza minflokhom) baqghu jghixu fi djar tefgha ta’ gebla’l
boghod mid-dar li fiha kienu bagghu joqoghdu I-imharrka
w ohtha;

llli, minkejja dan kollu, wiehed m’ghandux iwarrab minn
quddiem ghajnejh li, fi zmien partikolari (wara |-mewt ta’
Marija Borg, omm I-imharrka), I-qaghda tal-imharrka u ta’
ohtha nbidlet. Minhabba tensjonijiet li bdew kulma jmur
jinhalqu bejn |-ahwa, sahhet |-imharrka u sahhet ohtha
marru lura. Cirkostanza medika partikolari li kienet lagtet
lill-imharrka snin gabel jidher |i regghet gholliet rasha.
Dan minbarra kundizzjonijiet ohrajn li wasslu biex ont |-
imharrka tiddahhal I-isptar u tibga’ tehtie§ ghajnuna
kontinwa wara li ntbaghtet lura d-dar. Din kienet ghajnuna
li talbuha kemm l|-imharrka u kemm ohtha. Il-fatt li kienu
mdahhla fiz-zmien ma kienx gieghed jghinhom u ¢erta
mgiba taghhom kienet tnissel thassib fost grabathom;

llli kien f'dan ix-xenarju li |-attri¢i tghid li dahlet biex tibda
taghti s-servizzi taghha, mhux biss bhala gariba li Zzzur lil
zijietha, imma bhala qariba |i mpenjat ruhha biex
tindukrahom f'dak li kienu jehtiegu u wara li wiehed minn
zijietha — I-imharrek Francesco Borg — kien qgalilha li hutu
(jigifieri I-imharrka w ohtha) ma kinux aktar ta’ wahedhom
u li wliedu ma kenux imhajrin jidhlu ghall-intrigu.
Ghalkemm fl-ewwel xhieda li tat fl-affidavit taghha I-attrici
galet li kienet taghmel kulma jkun mehtieg mal-imharrka u
ma’ ohtha, hija stgarret ukoll li fdan kienet imdahnla wkoll
kugintha — Margaret Grima — li hija l-attrici fil-kawza I-ohra.
Hareg ukoll mill-provi aktar 'il quddiem li x-xoghol ewlieni
kienet taghmlu kugintha u li hija kienet |-aktar marbuta ma’
zijietha biex, meta I-kugina ttemm ix-xoghol li kienet
imgabbda taghmel u tmur lura biex tiehu hsieb lill-familja
taghha, l-attrici kienet tibqa’ fid-dar ma’ zijietha u ddur
bihom minn dak il-hin ’il quddiem u torqod maghhom ukoll.
Dan jidher li baqghet taghmlu sakemm I|-ahhar wahda
minnhom kienet baqgghet tghix fid-dar. Xehdet ukoll li hija
kienet tittag minn fuq il-post tax-xoghol fil-hin tal-“break”

(kienet tahdem ma’ impriza parastatali fir-Rabat stess) u
tghaddi tittawwal lill-imharrka u lil zitha biex tara jkunx
jongoshom xi haga jew jekk kugintha kienx ikollha xi
tgabbadha. Dan kien xoghol mhux dagstant skabruz
bhalma kien ikollha taghmel kugintha Margaret, izda ma
kienx nieges mill-iskumdita’ tieghu, b’mod partikolari fil-
hinijiet ta’ billejl meta I-imharrka jew ohtha kienu, lejn I-
ahhar zminijiet, bdew juru mgiba mhux ordinarja jekk
mhux sahansitra stramba. Minhabba i I-imharrka
semmiet i¢-Cirkostanza tas-safar tal-attrici, jirrizulta li xi
darba jew darbtejn I-attri¢i kienet tabilhaqq siefret ghal xi
jlem fuq btala: izda f'dak il-kaz kien gara li I-imharrka w
ohtha kienu ngabru ma’ hut Il-attri¢i fid-dar tal-familja Gatt
fejn uhud minnhom kienu joqoghdu, u I|-ghajnuna lill-
imharrka w ohtha baqghet tinghata minn hemm sa bosta
xhur wara li I-attrici kienet regghet lura Malta;

llli, min-naha taghhom, [|-imharrkin jghidu li |-attri¢i ma
kienet taghmel xejn ghajr toqghod bilgieghda fug sodda
tithaddet ma’ zijietha u ma kien hemm xejn aktar li ma
kienx isir minnhom ukoll?®. Huma jghidu li l-attriéi ma
kienet taghmel xejn partikolari u “taparsi ddur biz-zija"**,
ghalkemm jistqarru li kienet torqod fid-dar taz-zijiet b’mod
regolari. Fl-istess waqt, jishqu li z-zijiet bagghu jistghu
jiehdu hsieb taghhom infushom sal-ahhar u fkulma kienu
jehtiegu u li I-imharrka kienet bniedma fitta u duttura Ii ma
thalli ’| hadd jaghmlilha xejn. Jghidu li dak tal-attrici (u
hutha) ma kien xejn ghajr indhil u sindikar imheggeg
mahsub biex ma jmurx xihadd iwebbel lill-imharrka jew lil
ohtha li jerhu xi ftit mill-gid taghhom lil haddiehor. Iqisu lill-
attrici u lil hutha (u lill-kugina Grima) bhala “chaperones”
tal-imharrka w ohtha. Itennu b’qawwa li d-dar fejn I-attrici
tghid li kienet taghti I-ghajnuna kienet post ckejken li ma
kienx jitlob xi sforz ta’ barra min hawn biex idduru sewwa
u zzommu nadif u li z-zijiet zgur ma kienx ikollhom bzonn
min jorgod maghhom. lIressqu | quddiem i¢-Cirkostanza li
I-ghajnuna |i Il-imharrka kienet tehtieg u li kienet
tinghatalha kienet issir minn Joyce Bord u mhux mill-attri¢i
u li l-imharrek Carmelo Borg kien baga’ jghinhom f'kulma
jentiegu ladarba kien ikun fid-dar kuljum;

% Xhieda ta’ Emanuela Cauchi 1.7.2008, fpagg. 233 u 250 - 1 tal-process
2 Xhieda ta’ Carmen Ciantar 9.10.2008, fpag. 295 tal-process

llli I-Qorti fliet b’reqga din ix-xhieda kollha u tasal ghall-
fehma li ma tistax toqghod fuq il-verzjoni tal-imharrkin. It-
tmaqdir li jirrikorru ghalih I-imharrkin ma jregix hdejn ix-
xhieda li taw meta tressqu fil-kontro-ezami. = Hemm
gharfien ukoll tal-prezenza tal-attri¢i fil-hajja tal-imharrka u
ta’ ohtha (ukoll jekk din il-prezenza jpinguha bhala kontroll
soffokanti li ma jhallilhomx wisgha biex jistghu jitkellmu bil-
kwiet ma’ zijiethom jew li sahansitra twerwer lill-istess
imharrka w ohtha). Hemm stqarrija li I-imharrka ddahhlet
id-dar tax-xjuh ghaliex min kien jghinha u “kienu geghdin
jiehdu hsiebha™ — l-attrici u kugintha Margaret Grima —
ma lahaqgx it-tir tieghu li jwebbel lill-imharrka li taghmel it-
testment favurih u ghalhekk wagaf milli jkompli jaghti I-
ghajnuna. Fil-fehma tal-Qorti, din ix-xhieda turi zewg
rejaltajiet li I-imharrkin jidher li jac¢ettaw: I|-ewwel wahda
hija li tabilhaqq I-attri¢i (u kugintha) kienu megjusa bhala I-
persuni, minn fost il-graba kollha, li kienu geghdin iduru bl-
imharrka u b’onhtha; it-tieni wahda hi li dan kienu geghdin
jaghmluh bil-hsieb li jinghataw kumpens;

llli 1-Qorti tista’ tibga’ sejra fit-tul tislet minn hawn u minn
hemm fost ix-xhieda mressqa, izda jidhrilha i I-fehma
taghha tista’ tissawwar fuq dak li nghad s’issa. Issemmi
biss ix-xhieda tal-unika persuna li ma kenitx membru tal-
familja. Dan ix-xhud — it-tabib Misael Cassar — kien it-
tabib kuranti tal-imharrka, u bniedem Ii fix-xhieda tieghu
kien diskret dagskemm skjett®. Kien hu li gal li, kull meta
kien izur lill-imharrka u lil ohtha, kien jilmanh lill-attrici (u lil
kugintha, li lilha jaghti struzzjonijiet dwar I-ghoti tal-
medicini lill-imharrka u lil ohtha, u Ili l-attrici kienet
tezegwihom ukoll);

llli 1-Qorti ma tistax taccetta l-argument imressag mill-
imharrek Francesco Borg fis-sottomissjonijiet tal-gheluq
tieghu fis-sens li dak li ghamlet I-attrici ma kien xejn aktar
minn kontinwazzjoni tas-solidarjeta’ li ommha kienet turi
ma’ hutha (l-imharrka w ohtha) sa minn dejjem. Lanqgas
ma tiswa s-sottomissjoni li l-attrici ghazlet li taghmel dan
minn rajha u setghet ma ntrigatx. Filwaqt li dawn |-

% Xhieda ta’ Carmen Ciantar 9.10.2008, fpag. 280 tal-process
% Xhieda tieghu 14.4.2005, fpagg. 87 — 8 tal-atti tal-kawza 365/98JRM

argumenti jidher li jittradixxu I-allegazzjoni li bejn omm |-
attrici u l-imharrka w ohtha kien hemm relazzjoni bierda
jew ta’ tagbid kontinwu, xejn ma jnaqqsu mill-fatt Ii I-
ghajnuna li I-attri¢i tat lill-imharrka u lil ohtha kienet hidma
li ntalbet u ntlaqghet mill-istess persuni li saret maghhom
tant li meta l-attri¢i kienet tiddawwar xi ftit ma tmur id-dar
tal-imharrka, kienet issib lil din u lil ohtha inkwetati u
bezghana li sejri jithallew wahedhom. Dan, fil-fehma tal-
Qorti, jixhed c¢erta dipendenza fuq l-attrici li I-imharrka w
ohtha kienu dahhlu fil-kors tal-hajja taghhom fl-ahhar
zminijiet. B’Zieda ma’ dan, il-fatt li s-servigi jinbnew fuq il-
kwazi-kuntratt, |-element tal-volontarjeta’ fmin jaghti s-
servizz ma jcahhdux mill-jedd li jistenna I|-effetti tar-rabta li
tinhalaq mal-parti mghejjuna®’. Minbarra dan, u ghar-
ragunijiet li ssemmew qabel, kienet ghajnuna I|i titlob
impenn fuq medda ta’ zmien li tmur lil hinn mis-solidarjeta’
li kienu juru graba ohrajn (fosthom I-imharrkin) u li kieku
saret minn barranin imgabbdin apposta kienet tinvolvi
nefgiet u hlasijiet mhux zghar. Fuq kollox, kif irrizulta
wkoll, kienet ghajnuna |i saret bit-tama li jinghata
kumpens;

[l minn dawn il-provi johrog fi grad tajjeb bizzejjed biex il-
Qorti tista’ tasal ghall-fehma li I-attrici tassew tat servizzi
lill-imharrka Vincenza Borg u lil ohtha Giovanna u kif ukoll
li dak il-qadi li wettqet kien jinvolvi sens ta’ sagrificcju,
impenn u wkoll ¢ahda. Dawn is-servigi mwettqa fuq
medda ta’ zmien kienu ta’ fejda u gid ghall-istess imharrka
w ohtha u li I-istess kienu accettawhom u kienu jaghrfu li
nghatawlhom. L-attrici ghamlet dan bil-hsieb |i tinghata
kumpens. [I-Qorti sejra tqis dawn i¢-cirkostanzi kollha,
ghalkemm tqgis li dawn is-servizzi ma kinux tad-dags u
rabta bhal dawk li kienet taghti I-kugina tal-attrici,
Margaret Grima;

lli ghalhekk, il-Qorti sejra tilga’ |-ewwel talba attrici billi
ssib li tirrizulta ippruvata kif imiss;

lIli fdan il-waqt il-Qorti jidhrilha li ghandha tistharreg il-
kwestjoni ta’ liema huwa z-zmien rilevanti li jmissu

T Art. 1012 tal-Kap 16

jitgies biex jitkejjel il-kumpens dovut lill-attri¢i gabel
ma tghaddi ghal-likwidazzjoni tal-kumpens dovut lilha.
F’'dan il-kaz, sejra tqgis ukoll is-siwi tat-tieni e¢¢ezzjoni tal-
imharrka i trid li 1-Qorti tillimita z-zmien fir-rigward ta’
Giovanna Borg ghall-ahhar hames snin gabel mietet u,
fkull kaz, sakemm infethet il-kawza; filwaqt |li dwar I-
imharrka, saz-zmien li dahlet tghix fid-dar ghax-xjuh;

llli I-imharrka ssejjes din |-e¢cezzjoni taghha fuq dak i
jipprovdi I-artikolu 2156(f) tal-Kodi¢i Civili. Dan huwa |-
artikolu tal-ligi li sa minn hafna zmien ilu I-Qrati taghna
sabu li jistabilixxi z-zmien preskrittiv ghal talbiet dwar hlas
ta’ servigi mwettqa®®;

lIli fmaterja ta’ talbiet ghal kumpens ta’ ghoti ta’ servigi r-
regola hi li z-zmien preskrittiv huwa ta’ hames snin®®. Dan
jghodd ukoll minkejja li s-servigi jkunu baqgghu jinghataw
tul medda ta’ zmien®®. 1zda dik il-preskrizzjoni tinkiser
b’kull mod maghruf mil-ligi bhala raduni li twaqqaf iz-
zmien tal-preskrizzjoni (kemm jekk b’att gudizzjarju u kif
ukoll bl-gharfien tal-obbligazzjoni min-naha tal-persuna
mghejjuna®). Madankollu wiehed irid jiddistingwi bejn I-
gharfien bhala stqarrija espressa tal-obbligazzjoni, mill-fatt
tal-accettazzjoni tas-servizz moghti lilu;

lIli jekk min ir¢ieva s-servizzi kien gharaf dan il-fatt f'xi att
pubbliku, ma jistax iganqgal il-preskrizzjoni tal-pretensjoni
ghall-hlas maghmula minn min ikun ta s-servizzi.
Sakemm dak l-att ma jithassarx b’iehor, iz-zmien tal-
preskrizzjoni jkun wieqaf. B’'mod partikolari, jekk
ftestment jithalla legat ta’ hlas lil xihadd ghal servizzi
moghtija lit-testatur, dak il-legat ghandu s-sahha ta’
dikjarazzjoni affermattiva ta’ stqarrija ta’ kumpens®. L-
gharfien mhux bilfors isehh b’kitba f'dan is-sens, izda jista’
jsir bil-fomm®, ghalkemm il-prova ta’ dan trid tkun aktar

% App. Civ. 23.1.1959 fil-kawza fl-ismijiet Portelli vs Galea (Kollez. Vol: XLILi.66); App. Civ.

8.1.1960 fil-kawza fl-ismijiet Fenech et vs Bezzina (Kollez. Vol: XLIV.i.1) u P.A. JSP 21.2.1994 fil-

kawza fl-ismijiet M. Theresa Cordina et vs Salvatore Abdilla (mhix pubblikata) fost |-ohrajn

2 App. Civ. 4.6.1948 fil-kawza fl-ismijiet Caruana vs Scicluna et (Kollez. Vol: XXXII1.i.285)

%0 Art. 2151(1) tal-Kap 16

%' Ara, per ezempju, P.A. 22.5.1946 fil-kawza fl-ismijiet Xuereb vs Sacco et noe (Kollez. Vol:

XXXII.ii.342)

¥ p A. DS 2.10.2002 fil-kawza fl-ismijiet Catherine Coleiro vs Francesca Saveria Balzan et (mhix
ubblikata)

E3 App. Civ. 16.9.1994 fil-kawza fl-ismijiet Vella et vs Borg noe et (Kollez. Vol: LXXVIILii.260), P.A.

6.10.1997 fil-kawza fl-ismijiet Formosa et vs Gauci et (Kollez. Vol: LXXXL.iii.217) fost bosta ohrajn

gawwija u ¢ara minn semplic¢i riferenza ghal xi diskors
generiku jew implicitu®*;

llli madankollu fdan ir-rigward il-fatt wahdu li I-persuna
debitri¢i tal-obbligazzjoni tkun baqghet taccetta I-gadi i
jkun sar maghha mhux dejjem jissarraf fl-gharfien tal-
obbligazzjoni taghha lejn min ikun qieghed jaqdiha.
Kemm hu hekk gamet matul is-snin il-kwestjoni jekk
kemm-il darba dik I-a¢cettazzjoni twaqqax il-preskrizzjoni
dwar servigi li jkunu nghataw fi zmien ta’ gabel®. Jidher |i
x-xejra preponderanti tad-decizjonijiet f'dan ir-rigward hi
fis-sens li dik [-acCettazzjoni ma zzommx hajja |-
pretensjonijiet ta’ kumpens dwar servigi li jkunu saru fi
zmien aktar gabel minn hames snin. Ghalhekk, f'dak il-
kaz, iz-zmien li jrid jitgies ghall-hlas tal-kumpens irid ikun
l-ahhar hames snin gabel ma dak il-gadi jkun intemm?®.
Meta [-persuna li maghha saru s-servigi tkun hekk
baqghet tinghata s-servigi sa ma mietet, dak iz-zmien
jitkejjel minn hames snin gabel il-mewt taghha®’;

llli mix-xhieda li tinsab fl-atti, I-Qorti ssib li filwaqt li whud
mill-imharrkin li dahlu fil-kawza minflok I-imharrka
jammettu li din kienet tghid maghhom li I-attrici jisthoqgqilha
tithallas, I-imharrka (u dawk I-ohrajn li ma jagblux mal-
attri¢i) jichdu dan. Hemm xhieda li turi li I-imharrka kienet
thallas lill-attrici matul iz-zmien u wkoll li “tatha xi affarijiet
fil-Milied bi hlas™®. Jekk dan huwa minnu, jista’ jitfa’ dawl
fuq il-fatt li I-imharrka kienet tqis runha marbuta li thallas
lill-attrici ta’ dak li sar maghha. Imma I-kwestjoni li tqum
hija jekk dan kollu jsarrafx fi stqarrija tal-gharfien tad-dejn
min-naha ta’ min kien mghejjun tajba bizzejjed biex tikser
il-preskrizzjoni li kienet bdiet miexja®. Il-Qorti hija tal-
fehma li minhabba I-kontestazzjoni formali mressqa mill-
imharrka (I-persuna nnifisha li kienet mghejjuna mill-
attrici), ma jistax jinghad li kien hemm rinunzja taz-zmien
preskrittiv min-naha tal-imharrka u li, ghalhekk, iz-zmien li

% Ara P.A. LFS 17.3.2010 fil-kawza fl-ismijiet Maria Lourdes Brincat vs Giuseppe Brincat et (mhix
asppellata)

P.A. 17.1.1955 fil-kawza fl-ismijiet Pace et vs Agius noe (Kollez. Vol: XXXIX.ii.515)
% Mag (Gh) AE 26.9.2007 fil-kawza fl-ismijiet Giovanna Hili vs Emanuel Cardona et (mhix
a7ppellata)

App. Civ. 1.4.2005 fil-kawza fl-ismijiet George Sciberras et vs Josephine mart Leonard Spiteri
et
% Xhieda ta’ Joyce Borg 19.2.2009, fpag. 366 tal-process
* Ara art. 2133 tal-kap 16

jrid jitgies mill-Qorti hu tal-ahhar hames snin qabel |-24 ta’
Settembru, 1997 (jum meta l-attri¢i interpellatha bl-ittra
ufficjali);

llli fid-dawl ta’ dawn il-konsiderazzjonjiet, il-Qorti ssib li din
|- e¢cezzjoni tal-imharrkin ghandha titgies tajba f'dan ir-
rigward u dwar it-talba attrici ghall-hlas tal-kumpens
ghandu jittiehed gies biss taz-zmien ta’ hames snin qabel
intbaghat dak l-att gudizzjarju. Fil-kaz ta’ Giovanna Borg,
minhabba li din mietet fGunju tal-1997, il-kejl irid ikun taz-
zmien bejn Settembru tal-1992 sa Gunju tal-1997 (jigifieri
mitejn u sebgha u erbghin (247) gimgha). Minhabba Ii s-
servigi ewlenija mwettqa mill-attri¢i kienet dik li torqod fid-
dar ma’ zijietha, I-Qorti ssib li dan ifisser li hekk kif |-
imharrka dahlet tghix fid-dar ghax-xjuh, dak is-servizz
waqaf, u ghalhekk sejra tikkalkula wkoll |-istess Zmien
bhal fil-kaz ta’ Giovanna, u jigifieri mitejn u sebgha u
erbghin (247) gimgha;

i ghal dak li jirrigwarda I-likwidazzjoni tal-kumpens
dovut lill-atturi, tajjeb li jinghad li fost il-kriterji maghrufa®
li xieraq jitgiesu meta wiehed jigi biex ikejjel il-kumpens
dovut, wiehed isib (i) il-frekwenza u x-xorta tas-servigi
moghtija, (ii) il-mezzi tal-persuna mghejjuna, (iii) il-grad ta’
grubija bejn min jaqdi u I-persuna mghejjuna, (iv) il-kedda
u t-tbatija involuti biex jinghataw is-servigi li dwarhom
jintalab kumpens, (v) I-grad ta’ hila jew specjalizzazzjoni
mehtiega biex jinghataw tali servigi, (vi) jekk xi gadi jidholx
ghalih kulhadd jew jekk igibx stmerrija fmin jintalab
jaghmlu minhabba Ii jkun “di bassa lega”, (vii) jekk mal-
ghoti tas-servidi I-persuna tkunx ukoll dahlet fi spejjez jew
infieq minn butha, u (viii) jekk il-persuna moqdija tkunx fi
stat ta’ sahha mwiegher jew dghufija;

i dwar il-frekwenza u x-xorta tax-xoghol moghti mill-
attrici, jirrizulta mill-atti li dawn kienu konsistenti u ta’
impenn mhux traskurabbli. Dwar dan, il-Qorti diga’ tat il-
konsiderazzjonijiet taghha waqt |i kienet gieghda tqis |-
ewwel talba attrici minbarra li sabet li, mgabblin mas-

“° p.A. GV 31.5.2002 fil-kawza fl-ismijiet Annunziata Brincat vs Joseph Aquilina noe fost bosta
ohrajn

servigi li kienet taghmel kugintha Margaret Grima, dawn
ma kenux ta’ impenn daqgstant gawwi bhal ta’ kugintha;

llli dwar il-gid ta’ |-imharrka w onhtha, |-provi mressqa
jikkonsistu fid-dikjarazzjoni “causa mortis” li saret wara |-
mewt ta’ Giovanna Borg* li minnu jirrizulta I-valur indikat
tal-art li kellha sehem minnha (nofs indiviz), il-kontijiet
bankarji fisem I-imharrka*?, u kif ukoll id-dikjarazzjoni
“causa mortis™ li saret fOttubru tal-2006 xi gimghat wara
[-mewt tal-imharrka;

llli l-attrici ma ressqet I|-ebda sottomissjoni dwar il-
pretensjoni taghha tal-kumpens. Jidher li halliet fidejn il-
Qorti. Min-naha tieghu I-imharrek Francesco Borg ressaq
l-argument™ |i l-attriéi hija xebba u li l-irgad taghha ma’
zijietha ma kien itellifha mill-ebda dhul mill-impieg taghha
jew mill-ebda rabta fil-hajja taghha. Jekk dawn huma
tabilhaqq kriterji siewja, I|-Qorti sejra tgishom. Meta
mgabbla mal-likwidazzjoni li ghamlet fil-kaz tal-attrici fil-
kawza l-ohra, |-Qorti jidhrilha li kumpens xieraq lill-attri¢i
jkun ta’ hames euro (€ 5) kuljum;

llli bi thaddim ta’ dan il-kejl u wara li gieset il-fatturi kollha
fug imsemmija fid-dawl tal-provi mressqa, I-Qorti gieghda
tistabilixxi kumpens li jrid jithallas lill-attri¢i fir-rigward tal-
imharrka u kif ukoll tal-mejta Giovanna Borg fis-somma ta’
tmint elef sitt mija u hamsa u erbghin euro (€ 8,645)*;

llli ladarba I-attrici hija wahda mill-werrieta tal-persuna li
maghha saru s-servigi, trid terfa’ s-sehem taghha mill-
ammont ta’ kumpens hawn fuq likwidat. Huwa acéettat li
I-kreditu mahluq bil-kumpens ghal servigi moghtija il
persuna li tkun mietet qabel ma jkun thallas dak il-
kumpens, huwa dejn li jghabbi I-wirt ta’ dik il-persuna u
mhux lill-werrieta personalment®. Kemm hu hekk, meta I-
persuna li tkun tat is-servidi hija wkoll werrieta tal-persuna
mghejjuna, dan huwa wiehed mill-konsiderazzjonijiet dwar

! Dok fpag. 142 tal-process

“2 Dokt “AG” u “AG1”, fpagg. 94 sa 109 tal-process

3 Dok “PF2”, fpagg. 134 — 140 tal-Atti tal-Kawza 460/98JRM

“* Nota ta’ Sottomissjonijiet fpag. 484 tal-process

€5 x 7 x 247 = € 8,645

6 p.A. JZM 30.3.2010 fil-kawza fl-ismijiet Maria Pulis et vs Anthony Lia et (mhix appellata)

grubija li 1-Qorti trid taghmel hi u tillikwida |-kumpens
misthoqq*’;

[lli dan ifisser li, milllkammonti ta’ kumpens likwidat lill-
attri¢i aktar il fuq, hija trid terfa’ sehemha wkoll minn dak
id-“dejn” li hija wirtet. L-attri¢i hija wahda minn erbatax-il
(14) ahwa wlied Maria Gatt li, mill-wirt tal-imharrka u ta’
ohtha migburin flimkien, kellha sehem ta’ kwint (*/s) mhux
magsum. Dan ifisser li l-attri¢i trid terfa’ sehem minn
sebghin (/70) mis-somma lilha likwidata. Dan igib li I-
kumpens dovut lill-attrici huwa ta’ tmint elef hames mija u
wiehed u ghoxrin euro u hamsin éentezmi (€ 8,521.50)*;

Ghal dawn ir-ragunijiet il-Qorti gieghda taqgta’ u tiddeciedi
I-kawza billi:

Tilga’ I-ewwel talba attriCi u ssib li [-attrici wettget servigi
lill-imharrka Vincenza Borg u lil ohtha Giovanna Borg i
kienu ta’ §id ghalihom u li dwarhom Il-istess attri¢i
jisthoqqilha I-ghoti ta’ kumpens;

Tilqa’ t-tieni e¢cezzjoni tal-imharrka limitatament ghall-
kejl taz-zmien i jrid jitgies dwar il-kumpens dovut u ssib li
l-azzjoni attri¢i hija milquta bil-preskrizzjoni tal-hames snin
skond l-artikolu 2156(f) tal-Kodi¢i Civili, izda ti¢had I-istess
eccezzjoni dwar il-bqija;

Tilqa’ t-tieni talba attrici u tillikwida I-kumpens dovut lill-
attri¢i ghas-servigi li hija wettget ma’ zijietha Vinc¢enza u
Giovanna ahwa Borg fis-somma ta’ tmint elef hames mija
u wiehed u ghoxrin euro u hamsin ¢entezmi (€ 8,521.50) ;

Tilqa’ t-tielet talba u tikkundanna lill-imharrkin werrieta,
jhallsu lill-attrici s-somma ta’ tmint elef hames mija u
wiehed u ghoxrin euro u hamsin ¢entezmi (€ 8,521.50)
hekk likwidata u dan kull wiehed skond il-kwota rispettiva
tieghu, bl-imghax legali fuq l-imsemmija somma b’sehn
mil-lum sal-jum tal-hlas effettiv;

“ P.A. RCP 30.11.2010 fil-kawza fl-ismijiet Katerina Caruana vs Guzeppa Caruana et (mhix
appellata)
*€8,645 - €123.50 = € 8,521..50

Tordna li I-imharrkin ihallsu |-ispejjez tal-kawza.

< Sentenza Finali >

Pagna 19 minn 19
Qrati tal-Gustizzja



